
Darba wiehed ragel mar f’ristorant biex jipprogramma ikla: xtaq pranzu mill-aqwa u bhala
dezerta ordna li jgibulu “tuffieh” varjat. Wasal jum il-pranzu u wara li mexmex kollox, talab
li jressqulu d-dezerta. Hu tmezmez xhin imlewlu 1-mejda b’kull xorta ta’ tadam. Sejjah lis-
sid u stharreg ghaliex wara ikla tajba kienu ged joffrulu t-tadam. Is-sid wiegbu li kien ged
iservih skont kif ordna. Ir-ragel beda jitlef is-sabar u qallu: “Issa qed thawwadni u
nissuspetta li ged tghaddini biz-zmien, ghax jien ordnajt ‘tuffieh ta’ belludja’ (apples)”. Is-
sid infixel ukoll ghax bil-kelma tuffieh huwa kien fehem “tuffieh tadam”.

Qed nghid din l-istorja ghax nibza’ li ged jigrilna l-istess haga fir-rigward tal-familja. Ilkoll
nitkellmu dwar il-familja, imma ghandna problema ta’ semantika, ghax ghalkemm nuzaw I-
istess kelma, mhux kulhadd jifhem l-istess. Barra li dan jaf ikun kagun li nhawdu lill-ohrajn,
fil-fehma tieghi jispjega ghaliex fis-socjeta jinghad u jsir hafna favur il-familja imma ma
ahniex naraw frott. Sfortunatament il-kuncett ta’ “familja” tbattal, bir-riskju li din il-kelma
tilfet is-seher taghha.

Jien nappella biex infittxu nagblu x’qed nifhmu meta nghidu familja; u jekk m’hemmx posti
f’dan id-dibattitu, inheggigkom tilhqu consensus dwar x’tifsira ghandha din il-kelma sagra.
Inkella, jekk it-tifsira ta’ familja tibga’ vaga u generika, allura nissuspetta li ser nibqghu
naghqdu fl-istess post.

Jiena ghandi tifsira ta’ familja — tifsira li mhix ta’ natura religjuza imma naturali. It-tifsira ta’
familja li nemmen fiha jien mhix “mahluga” mill-bnedmin, imma naf li I-parti I-kbira tal-
bnedmin jixxenqu ghaliha u dan minkejja li hemm min jikkontestaha.

Dan li ged nghid ma jfissirx li m’ghandniex naghtu kas ta’ esperjenzi ohra li ged jaghmel il-
bniedem. Kull bniedem ghandu d-dinjita tieghu li trid tigi rrispettata u meghjuna; imma
dagshekk iehor il-familja ghandha tigi mharsa. Huwa dmir tas-socjeta li taghti attenzjoni u
tghin lill-minoranzi, imma dan minghajr ma tifga dak li jappartieni lill-wirt komuni tal-
umanita. Imma llum jezistu ideologiji 1li qed jghaddu biz-Zmien lill-bniedem ghax
jipprezentaw ruhhom bhala pampaluni tal-familja, imma minn tal-familja vera ghandhom ftit
li xejn!

Ladarba naslu biex nagblu x’qeghdin nifhmu bil-kelma “familja”, imbaghad anki Il-istess
azzjoni favur il-familja tkun aktar iffukata. Bhalma x-xitla tat-tuffieh tadam li jikber fix-
xitwa tkun trid il-qasab biex izzomm wieqfa, hekk ukoll is-socjeta ghandha tipprovdi policies
socjali li bhal gasab izommuha wieqfa — ghandi f’mohhi policies ekonomic¢i u dawk
edukattivi.

Imma l-aghar dudu li ged jifni 1-bniedem u jirrendih bla hila biex jghix fl-ambjent tal-familja
huwa l-individwalizmu. Xi drabi anki l-istess definizzjonijiet li naghtu lill-familja huma
rifless ta’ dan l-individwalizmu. Wiehed jawgura li 1-istess esperjenza tal-familja tghin biex
dan id-dudu jitlef il-qawwa tieghu.



